
Nýggjar hallarumstøður í Havn

annað. Eitt nú til konsertir kann 
roknast við plássi fyri 2.500-3.000 
áhoyrarum, alt eftir hvussu høllin 
verður sett upp.

Parkeringsumstøðurnar við 
høllina á Hálsi eru eisini longu 
betraðar munandi við fleiri enn 100 
nýggjum parkeringsplássum.

Ítróttarøkið í Gundadali verður 
við hesum ein uppaftur sterkari 
ítróttadepil saman við Tórsvølli, 
FIMI og um fá ár eisini eftir ætlan 
einum langhyli. Og Argir hevur sum 
síðsti stóri býarparturin eisini fingið 
sína egnu høll.

Í 2019 er væntandi eisini ein 
nýggj ítróttahøll bygd í Skúlanum 
á Fløtum. Tá er hallarkapasiteturin 
í høvuðsstaðnum tvífaldaður. 
Av sonnum nýggjar hallartíðir í 
høvuðsstaðnum.

Hondbóltsmenn á odda 
fyri útbyggingini
Tað er byggifyritøkan Búsetur, ið 
stendur fyri arbeiðinum at byggja 
nýggju tvíhøllina saman við øðrum 
veitarum, so sum Install, Maria 
Poulsen og Contractor.

Og tað er kanska ikki av 

tilvild, at júst Búsetur stendur 
fyri arbeiðinum, tí er tað nøkur 
byggifyritøka í Føroyum, sum kann 
setast í samband við hondbóltin, 
ið jú kemur at fylla nógv í nýggju 
tvíhøllini, so er tað júst Búsetur.

Stjórin og eigarin av Búsetur er 
Sjúrður Holm av Argjum. Sjúrður 
var í mong ár ein profilur í fremstu 
føroysku hondbóltskappingini, 
fyrst við barndómsfelagnum 
Neistanum men seinni í enn størri 
mun við VÍF, har hann var við til at 
vinna nógv føroyameistaraheitir 
og eisini var við til at fáa nøkur av 

bestu úrslitunum í europeiskum 
dystum, sum nakað føroyskt lið 
hevur fingið.

Harumframt er arbeiðsformað
urin hjá Búsetur í tvíhøllini, Bárður 
Johannesen, og hann er heldur ikki 
ókendur í føroyska hondbóltsheim
inum. Bárður var í nógv ár fastur 
fúsur á besta liðnum hjá Kyndli, 
og hóast hann er farin væl um tey 
fjøruti, so er tað bara eitt ár síðani, 
at hann seinast var á besta liðnum 
hjá teimum grønu.

Harumframt hevur Bárður Jo
hannesen eisini verið ógvuliga 

virkin sum venjari, bæði hjá besta 
mansliðnum, men hann hevur eisini 
verið knýttur at ávísum ungdóms
landsliðum hjá HSF.

So tað kann ikki sigast annað 
enn, at tað eru menn, sum hava eitt 
tætt tillknýti til høllina á Hálsi, sum 
nú standa á odda fyri útbyggingini.


